Latas de conserva con cheiro a arte

Nuria Guardiola pinta a historia de Massoé

"0 engado da decadéncia é o que me emociona, o que me fai espertar”, sinala Nuria Guardiola para
explicar os motivos que a levaron a montar a Masso, unha monstra fundamentalmente pictdrica pero apoiada
na poesia, fotografia e, tamén, no video, que se expdn na Casa das Artes de Vigo. "O dia da inauguracién din
un pequeno piscolabis que consistia en pinchos de alcriques, por suposto de Masso, atopeinos nun
supermercado de Cangas, unha Ultima remesa coa data de caducidade en 1999", conta Nuria e refirese aos
ultimos retallos de vida dunha empresa que o foi todo na comarca do Morrazo. "As conserveiras de Masso
nasceron cun concepto moderno de empresa para a época. Tiflan gardaria, escola, hotel e economato. O
rapaz que se encarregou da iluminacidon da monstra é fillo dun ex traballador de Massd, Maria Xesus Pereiro,
gue me presta o conto Labor est virtus, deu clase na escola da empresa e un dos visitantes da monstra
lembrou como lle daban carne de balea para comer cando cativo", di a pintora.

Labor est virtus rezaba na placa de entrada da conserveira en Cangas; despois foron furtadas as letras.
"Labor est virtus é o titulo do conto de Maria Xesus, que se refire 4 muller. Falar de resisténcia referida a unha
conserveira como foi Massé, é falar fundamentalmente da muller"”, di Nuria Guardiola. Varios pontos da
monstra estan marcados coas pedras que as mulleres utilizaban para prensar a anchoa; son pesadas e dan
idea do grande esforzo para movelas. Ao lado da resisténcia, subxacen outros temas na sua exposicion: a
memodria, a decadéncia, a morte, a criacion e a esperanza.

Todo na mostra de Massé, forma e fundo, é un canto & memdria. Ao entrar atdpase un saco con
dentes de cachalote e, 4 sua beira, a nave central da conserveira rodéase dun marco a base de latas.

Son envases que se enviaban a Chicago, un importante mercado nos anos que seguiron a Segunda
Guerra Mundial. "Os obxectos e materiais que se integran na pintura e nas montaxes son restos da
conserveira, son os encarregados de dar corpo 4 memdria", conta Nuria Guardiola, que recolleu os vellos
obxectos dentro da conserveira. "Estase perdendo todo. Hai pouco queimaron documentos por medo a que

entrara xente a recollelos pero o que hai ali dentro é un tesouro", conta a pintora, que vive desde hai anos no
Morrazo. Recolle salvavidas dos baleeiros, madeira que envolveu pdlvora —“é curioso porque desde a
conserveira recomendaban aos marifieiros que fosen ecoldxicos e non utilizasen pdlvora"”- e a porta dun
atuneiro.

Nuria Guardiola montou o seu atril en moitas ocasidns dentro da conserveira. A rota cronéloxica
comeza cun lenzo de 1993, cando o conflito laboral presumiase xa grave. Ela simbolizouno cunha franxa
vermella. Nos posteriores cadros, alguns deles realizados sobre lenzos tan particulares como un caixén de
peixe ou unha mesa de traballo, xoga coa luz como quen xoga coa posibilidade dunha esperanza. "Semella
incribel pensar o que foi Massd e que agora non quede nada. A morte é a grande verdade pero tamén
pretendo dar unha mensaxe de esperanza e concibo a histéria da conserveira como un proceso parello a
prépria vida. A criacién é un camifio para salvarse e neste caso actuo como unha prestidixitadora que cria
realidades que non hai, mais existen", sinala a pintora. Sobre a morte, hai que centrar a ollada no cadro O
Lafo, que narra como a grande nave de Massod converteuse en reflxio para os ionquis da zona. Na sua teima
de resgatar os obxectos da histdria que quere narrar, Nuria Guardiola non puido prescindir do papel de prata
con restos de heroina queimada.

"Non sei cal vai ser o futuro da conserveira unha vez
mercada a maior parte por Frigorificos do Morrazo pero sei
gue non me gostaria que rematase como un supermercado”,
sinala Nuria Guardiola, 4 quen lle gostaria que a sua monstra
puidera verse no Morrazo e cuxa idea é levala por outros
pontos do pais.Inclue nela cadros representativos da sua
tarefa nos ultimos dez anos, nos que se adiviiia o volume.
"Comecei na cerdmica pero requeria unha precision que non
me gostaba. Pasei @ pintura dunha maneira mais imprecisa
e co coiflecimento das dimensidns que me dera a ceramica”,
sinala Nuria Guardiola, quen, pola sua afeizén a estética
decadente, xa apresentara un traballo sobre o cemitério de
Hio.

A voz da poesia acompaia a pintura de Nuria
Guardiola. Escolleu a Luisa Villalta "porque ao ler a sua

poesia deime conta que expresaba a resisténcia das mulleres", Alvarez Torneiro, Xosé Ramén Pena, a Salvador
Espriu, Thomas Dylan e Rimbaud.

Nuria Guardiola

"Tanto o video, con imaxes gravadas nos recunchos da conserveira, como a poesia tefien o cometido
de implicar ao espectador no proceso de criacién, de abrir as portas a causalidade que, as veces, por ser tan
intima, s6 se pode expresar a través da poesia", sinala. A pintora, mestra no Morrazo, rexeita os formatos
irregulares e adscribese a unha liberdade artistica na que non hai compartimentos estancos. "Aos pintores
sempre lle perguntan pola sua formacién, non asi aos escritores. E como se o escrito fora, per se, evidéncia e
testemuia de abondo. A pintura e outras formas de expresion artistica deberian ser consideradas igual. Un
artista pasa a sua vida buscando, formandose. Pero tan importante como iso é a evolucién vital, a entrega
incondicional e a fidelidade a un mesmo", aponta a pintora.

